
I1-Papa Frangisku kien tassew bniedem mimli bl-Ispirtu ta’ Alla, u fejn ikun hemm dan
I-Ispirtu jkun hemm dejjem il-hajja, it-tama u s-sorprizi. Kien minhabba f’hekk 1i huwa kellu
kelma li tghodd ghal kulhadd. Kien trasparenza ta’ umanita, attenzjoni, smigh, mahfra, hniena
u akkoljenza. Dawn il-kwalitajiet — li mhumiex ta’ kulhadd — ghenu lill-bnedmin kollha,
spec¢jalment lilna I-Insara, ihossu li Gestt huwa qrib taghhom permezz tal-persuna tieghu.

L-imhabba lejn il-fqar, 1-attenzjoni ghall-batuti, I-a¢cettazzjoni u I-imhabba lejn kulhadd,
il-kundanna tal-gwerer u l-hidma ghall-paci, l-akkoljenza tal-migranti, I-ghozza kbira ghall-
holgien, huma kollha temi li jolqtu lil kull bniedem u mhux biss lill-Kattoli¢i li taghhom
Frangiku kien ir-Raghaj spiritwali. L-impenn tieghu favur kull bniedem u favur id-dar komuni
taghna ghamluh il-Missier ta’ kulhadd u mexxej li kulhadd ihoss li jista’ jasso¢ja ruhu mieghu.

Ghalina li nemmnu, il-Papa Frangisku kien il-bniedem tat-tigdid fil-Knisja, mimli b’dik
ix-xewqa kbira li Gesu u I-Vangelu jkellmu lill-bniedem tal-lum. Fil-Magisteru tieghu, fost 1-
ohrajn, hu wriena li 1-Knisja mhix vetrina tal-qaddisin imma sptar tal-midinbin; mhix riservata
ghal xi klassi ta’ nies, imma hija d-dar ta’ kulhadd; hija familja ta’ qaddejja.

“Il1-Knisja hija ghad-dinja u mhux ghaliha nfisha”, “id-dinja hi d-dar ta’ kulhadd”, “il-
gwerra hija dejjem falliment”... dawn l-espressjonijiet u ohrajn tal-Papa Frangisku ganglu
riflessjonijiet importanti fost dawk li jemmnu. Il-verita taghhom tant hi f’sahhitha u tmiss 1-
essenza tal-umanitda u tal-Kristjanezimu, li bhal mewga gqawwija mhux lakemm wiehed
izommbha.

Fl-ahhar mill-ahhar, ghall-Papa Frangisku kien essenzjali li jlaqga’ lill-bniedem tal-lum
mal-wic¢ kollu mhabba u hniena ta’ Alla li, fi kliemu stess, hu “qrubija, moghdrija u hlewwa”.
Ghalhekk, il-missjoni tieghu ta’ “Qaddej tal-qaddejja ta’ Alla” huwa ghexha fis-sempli¢ita u
fit-tiftix tal-ifqar fost il-foqra u hutna li jinsabu fil-periferiji.

Bhala poplu Malti, nibqghu nghozzu mhux biss it-taghlim u 1-gesti umani tieghu, imma
wkoll it-tifkiriet taz-Zjara tieghu fostna tliet snin ilu, spe¢jalment dik friglejn il-Madonna Ta’
Pinu. Dawn ghandhom iservuna bhala spinta biex inkomplu nwasslu 1-Vangelu li hu xerred u
b’tant qawwa pprietka, li huwa 1-ferh tal-Knisja.



F’dan iz-zmien partikulari, nitolbu bil-qalb ghall-Knisja kollha biex, fuq I-ezempiju tal-
Papa Frangisku, tkun dak 1i I-Mulej Gesu sejhilha biex tkun, u tikkoncentra I-energija kollha
taghha fuq l-essenzjali. Jalla l-ispirtu ta’ Frangisku jsib fina I-Insara kollha sens ta’ akkoljenza
kbira, kuragg u tigdid evangeliku, bil-qawwa ta’ Kristu Rxoxt li hu t-Tama taghna.

Hlum, I-Erbgha 23 ta’ April 2025.

